
NAFARROAKO EGOERA EKONOMIKOARI BURUZKO TXOSTENA 

Nafarroako ekonomiak gorantz jarraitzen du, baina zabaltze erritmoa jaitsi du 2007ko bigarren hiruhilekoan 

Nafarroako Barne Produktu Gordina (BPG) %4 igo zen urte honetako apiriletik ekainera bitartean, aurreko hiruhilekoan baino bi hamarren gutxiago  

Ostirala, 2007ko irailaren 14.  Nafarroako ekonomiak gorantz jarraitzen du, baina bere zabaltze erritmoa zabaldu du 2007ko bigarren hiruhilekoan, Nafarroako Ekonomia eta Ogasun kontseilari eta presidenteorde bigarren Alvaro Miranda Simavillak aurkeztu duen “Nafarroako Egoera Ekonomikoa” argitalpenaren 66. zenbakian nabarmendu duen moduan.
Nafarroako Barne Produktu Gordina (BPG) %4 igo zen urte honetako apiriletik ekainera, aurreko hiruhilekoan izandakoa baino bi hamarren azpitik. Hortaz, Nafarroako hazkunde ekonomikoa Estatistikako Institutu Nazionalak Espainia osorako balioetsitakoaren antzekoa da; izan ere, Espainiako ekonomian jaitsiera ere egon zen, urte hasierako lortutako %4,1eko igoeraren aldean.


Aldi berean, euroguneko BPGren igoeraren tasa zazpi hamarren murriztu zen, %2,5 arte; beraz, ehuneko 1,5 igo da Nafarroako eta Espainiako hazkunde ekonomikoaren diferentzia Diru Batasunaren aldean.


Produkzio-eskaintzaren ikuspegitik, Nafarroako ekonomiak bigarren hiruhilekoan izandako igoera arinaren arrazoia izan da industri arloek oro har jaitsiera handia izan zutela; izan ere, eraikuntzarekin eta zerbitzuekin lotutako jarduera-adarrek igoera altuagoa izan dute azken hilabete hauetan aurrekoetan baino.

Produkzio-sektoreen bilakaera 


Nekazaritzak %0,7an mantendu zuen bere balio erantsi gordinaren tasa. Hala, nekazaritzako laboreetan egondako jaitsiera azienda-produkzioaren dinamismo handiagoarekin, batez ere hegazti eta txerri-haragien ekoizpen handiagoarekin, orekatu zen.


Nafarroako industriak sortutako balio erantsi gordina %2,5 igo zen aztertutako aldian, aurreko aldian egondako %3,6ko igoeraren aldean. Horren ondorioz, 2006. urtearen hasieratik egondako industri jardueraren gero eta sendotasun handiagoaren prozesua eten da. Nafarroako Industri Ekoizpenaren Indizeak emandako xehetasunaren arabera, jaitsiera orokorra izan zen, eta batez ere nekazaritzako elikagaien industrian eta garraioko materialean izan zuen eragina.


Eraikuntzak, industriaren beheranzko joera partzialki orekatuz, bere balio erantsiaren hazkunde-tasa igotzen jarraitu zuen, eta %5,6ra igo zen, lehen hiruhileko %5,5etik. Aldeko portaera hori obra zibilaren hobekuntzan, eta egoitza-eraikuntzaren zabaltze handian oinarritu zen.


Zerbitzuen arloan, hala nola, eraikuntzan, aldeko bilakaera ere egin zen bigarren hiruhileko honetan, eta balio erantsi gordinaren tasa %4,6 igo zen sektore osoan, lehen hiruhilekoan baino bi hamarren gehiago. Merkatuko zerbitzuek dinamismo handiago hori kapitalizatu zuten, eta %4,7 igo zen beren balio erantsia, aurreko %4,5aren aldean. Eta merkatukoak ez diren zerbitzuek, aldiz, portaera egonkorra izan zuten, eta %3,7 igo ziren, aurreko bi hiruhilekoetan bezala.

Eskaeraren egoera 


Eskaeraren ikuspegitik, Nafarroako Hiruhileko Kontabilitatearen datuek adierazten dute 2007ko bigarren hiruhileko honetan, barne eskaeraren hazkunde erritmoaren neurritasuna, eta kanpo eskaeraren jaitsiera nabarmendu behar direla. Bigarren osagai honek bi hamarren jaitsiarazi zuen eskualdeko BPGren hazkundea, lehen hiruhilekoan egondako hamarren bateko ekarpen negatiboaren aldean.


Barne eskaerak BPGren hazkundeari egindako ekarpena 4,3 puntutik (lehen hiruhilekoan) 4,2 puntutara (bigarrenean) jaitsi zen. Azken kontsumoan egindako gastua %3,9an egonkortu zen, eta egonkortasun hori familien kontsumoan nahiz kontsumo publikoan izan zuen eragina. Horren ondorioz, jaitsiera egon zen kapitalaren sorrera gordinarengatik, puntu erdia murriztu baitzuen bere zabaltze tasa, %5,5 arte, ekipamendu-ondasunetan egindako inbertsioaren igoera eten baitzen.

Kanpo merkataritza eta enplegua 


Kanoi merkataritzaren datuek, aduanei dagokienez, Nafarroak atzerriko herriekin dituen merkataritza trukeen jaitsiera nabarmena erakutsi dute bigarren hiruhilekoan, lehenengoan egondako bilakaera dinamikoaren ondoren. Horren ondorioz, 2007ko lehen zatian pilatutako zifren arabera, %3,9ko igoera egon da esportazioetan, eta %5,3koa inportazioetan. Hala, estaldura-tasa %104ra jaitsi da.


Nafarroako ekonomiak bilakaera txarragoa izan du azken hilabeteetan, eta hori dela eta enplegu-sorkuntzak ere behera egin du, Hiruhileko Kontabilitatearen balioespenen arabera. Iturri honen arabera, enplegua %3 handitu zen bigarren hiruhilekoan, lehenengoaren %3,1eko igoeraren aldean, lanaldi osoko langileei dagokienez. Bestalde, langabeziak behera egin du, baina iaz baino gutxiago, eta %1,3 bakarrik murriztu da uztailean, abuztuko %0,3aren aldean.


Ekonomiaren eta enpleguaren hazkunde erritmoaren jaitsierarekin batera, Nafarroako inflazioak urte hasierako joera mantendu du azken hilabeteetan. Hala, Kontsumoko Prezioen Indizea %2 igo da ekainean eta uztailean, eta %1,9 abuztuan. Halaber, azpiko inflazioan aldeko bilakaera egon da ekainera arte, indize orokorrak hilabete horretan izandako antzeko tasarekin, uztailean nahiz abuztuan bi hamarren gainditzen duen arren. Balio horien arabera, Nafarroako prezioen igoera bat dator eurogunean daudenekin, Espainian egondakoekin baino.

Herri kontuak


Herri kontuen bilakaerari dagokionez, nabarmendu behar da Nafarroako Gobernuaren zerga-bilketa publikoa 2.191 milioi euro baino handiagoa izan zela zuzenean kudeatutako zergei dagokienez, aurreko ekitaldiko lehen zortzi hilabetetakoa baino %8,8 handiagoa. Tasa, %15,8ra igo da zerga zuzenen kasuan, eta zeharkakoei dagokienez, %1,7ra baino ez da heldu. Estatuarekin egiten diren doiketa fiskalak kontuan hartuz, eta baita tasak eta bestelako diru-sarrerak ere kontuan hartuz, zerga-bilketa likido osoa 2.323 milioikoa izan da aztertutako aldian, aurreko urtean baino %10,4 handiagoa.


Laburbilduz, Nafarroako ekonomiak bigarren hiruhilekoan izandako portaerari dagokionez, BPGren eta hazkundearen hazkunde erritmoaren neurritasuna aipatu behar da. Bestalde, inflazioaren egoera Espainia osoan baino hobea da, eta eurogunetik hurbilago dago, oraingoz.

